
Ümumiyyətlə, fiskal siyasət “Fisk” latın sözündən götürülmüşdür və mənası “zənbil” deməkdir. İlk dəfə Qədim Romada pulların saxlandığı kassa, sonralar isə vergi, rüsum və digər gəlirlərin cəmləndiyi mərkəz  – «fisk» adlandırılmışdır. Fiskal siyasətin əsas istiqaməti kimi, dövlət xərclərinin maliyyələşdirilməsini təmin etmək üçün, ayrı-ayrı fiziki və hüquqi şəxslərin gəlirlərinin müəyyən hissəsinin dövlət büdcəsinə cəlb edilməsinin olmasını qeyd etmək olar.
Fiskal siyasət, dövlətin büdcə və vergi siyasəti olmaqla, büdcə formalaşması siyasətini ifadə edir və eyni zamanda maliyyə siyasətinin tərkib hissəsi sayılır. Fiskal siyasət məcmu tələbin, məşğulluğun və gəlirin səviyyəsinə təsir etmək üçün dövlətin xərclərdən, vergiqoymadan və borclanmadan istifadə edərək həyata keçirdiyi siyasətdir.  Bunu vurğulamaq vacibdir ki, fiskal siyasətdəki dəyişiklik məcmu tələb (aggregate demand) və məcmu təklifin hər ikisinə təsir edir. 
Əsasən fiskal siyasət tələbin idarə olunması aləti kimi istifadə olunur. Ilk dəfə fiskal siyasəti ideyasını geriləmə əleyhinə istifadə etmək Con Maynard Keyns tərəfindən verilmişdir və Keynçilər belə hesab edir ki, vergi dərəcələrində və dövlət xərclərində dəyişiklik etməklə məcmu tələbi stimullaşdırmaq ən yaxşı vasitəsir. Bu tənəzzül və zəif iqtisadi fəallıq dövrü güclü iqtisadi inkişafın və tam məşğulluğun təmin edilməsi üçün istifadə olunur. Keynsçi büdcə siyasəti Kensçi iqtisadi təhlilə əsaslanır. Bu iqtisadi təhlilə görə, iqtisadiyyatın istehsal və pul bölmələrinin bir-birindən asılı olmadığını söyləmək mümükün deyildir. Bəzi iqtisadçıların fikirlərinə görə Keynisin büdcə siyasəti, zəif inkişaf etmiş ölkələrdə fəaliyyət göstərə bilməz.
Fiskal siyasət və məcmu tələb
Bəzi iqtisadçılar bu təhlilə əsaslanaraq, məcmu tələbdəki artımın, istehsalı və bilavasitə məşğulluğu artıracağı və vəsait mənbələrinin tam istifadə olunmasını təmin edilməsi qənaətindədirlər. Büdcə siyasəti, büdcə kəsiri vasitəsilə məcmu tələbdəki azlığı qaydaya salır və iqtisadiyyatı tam məşğulluğa cəlb edir, halbuki, zəif inkişaf etmiş ölkələrdə işsizliyin səbəbi məcmu tələbin aşağı səviyyədə olması deyil, iqtisadiyyatda mövcud investisiya bazarının hərəkətə gətirə biləcəyi əməyin həcmindəki artımlığıdır. Yəni, zəif inkişaf etmiş ölkələrdə investsiya qoyuluşu və yaxud investsiya imkanları az, iş qüvvəsi isə həddən artıq çoxdur. Belə şəraitdə kəsirin maliyyələşdirilməsi ancaq məcmu tələbin artırlmasına yol açır.
Monetaristlər belə düşünürlər ki, dövlət xərclər və vergilərdə dəyişiklik etməklə yalnız müvəqqəti olaraq məcmu tələbdə, gəlir və məşğulluğa təsir edə bilər və buna görə də monetar siyasət tələb və inflyasiyanın idarəolunmasına daha effektiv təsir edə bilər. 
[bookmark: _GoBack]Fiskal siyasətin aparılmasının 3 mümkün mövqesi vardır: Neytral, artırılmağa yönəldilmiş, azaldılmağa yönəldilmiş.
Neytral fiskal siyasət mövqeyində dövlət xərcləri vergi gəlirlərinə bərabər olur. (G=T). Dövlət xərcləri tamamilə vergi gəlirləri ilə maliyyələşdirilir və bu iqtisadi fəaliyyətin səviyyəsinə neytral təsir edir. 
Artırılmağa yönəldilmiş fiskal siyasət mövqeyində dövlət xərclərin vergi
gəlirlərindən çox olması ilə izah olunur. (G>T). Bu dövlət xərclərində artımla, vergi gəlirlərində azalma ilə yaxud hər ikisinin kombinasiyası ilə müşahidə olunur. Bu geniş büdcə defisitinin, yaxud əvvəlki ildə mövcud olandan çox kiçik büdcə artıqlığının baş verməsinə səbəb olur. 
Azaldılmağa yönəldilmiş fiskal siyasət dövlət xərclərinin azalması və yüksək vergi gəlirlərinin artması zamanı baş verir. (G<T). Bu isə əvvəlki ilə nisbətən az büdcə kəsiri yaxud  daha geniş büdcə artıqlığına səbəb olur.
Fiskal siyasət və məcmu təklif
Fiskal siyasətdəki dəyişiklik iqtisadiyyatın təklif aspektinə təsir edir və buna görə uzunmüddətli iqtisadi artım töfhə verir. Bu effektlər daha uzun müddətə meyillidir:
Əmək bazarının stimullaşdırılması – Gəlir vergisinin azaldılması insanları iş axtarmağa stimullaşdırır və onların əmək məhsuldarlığını artırır. 
Kapital xərcləri – Dövlətin milli infrastruktur xərcləri bütün iqtisadiyyata investisiya artımına səbəb olur. Aşağı dərəcəli mənfəət vergiləri və digər vergilər həmçinin xaricdən investisiyaların  cəlb olunmasına və daha yüksək səviyyədə biznes investisiyalarının stimullaşdırılması siyasəti kimi istifadə olunur.
Sahibkarlıq və yeni işlərin yaradılması – Dövlət xərcləri yeni kiçik bizneslərin yaradılmasının sayının artmasına səbəb ola bilər və s.
Dövlət xərcləri – Dövlət xərclərini əsasən aşağıdakı kimi qruplaşdıra bilərik:
· Sosial Təminat
· Fövqəladə Xidmətlər
· Sağlamlıq (səhiyyə)
· Təhsil
· Müdafiə
· Xarici Yardım
· Ətraf mühit
· Kənd təsərrüfatı
· Sənaye
· Nəqliyyat 
· Regionlarən inkişafı 
· Mədəniyyət, Media və İdman
Dövlət xərcləri yuxarıda qeyd olunduğu kimi bir neçə yolla maliyyələşdirilə bilər. 
· Vergiqoyma
· Pul çapından əldə etdiyi gəlir 
· Fiskal defisitlə nəticələnən əhalidən borcalma
· Fiskal ehtiyatların istehlakı
· Aktivlərin satışı
Vergi və vergiqoyma –   Dövlət büdcəsinin əsas gəlir mənbəyidir və 75-85% gəlirlərini təşkil edir. Bazar iqtisadiyyatı şəraitində verginin bir sıra xüsusiyyətləri var. Onlardan biri tənzimləmə funksiyasıdır. Dövlət müəyyən dövrdə müvafiq vergiqoyma sistemini tətbiq etmək və ya onu təkmilləşdirmək, vergi dərəcəsini müəyyənləşdirmək, quruluş və formasını dəyişmək, vergi güzəştləri qoymaq, ləğv etmək və s. vasitələrdən istifadə edərək əsaslı vəsait qoyuluşunu stimullaşdırır və ya məhdudlaşdırır, həm də əhalinin həyat səviyyəsinin formalaşmasına təsir güstərir. 

